
Paulo Nhoma A Edi Kan A
Jdkyerew Komaa

Timoteo

Nkyia

1 Me Paulo, Yesu Kristo somafo nam
Onyankopon ne yen Agyenkwa Kristo Yesu a
oye yen anidaso no hye so kyeregw,

2 De rekoma Timoteo a oye me ba kann wo
gyidi mu no nkyen:

Agya Onyankopon ne Kristo Yesu a oye yen
Awurade no dom, mmoborohunu ne asomdwoe
nka mo.

Mompo Atoro Akyerekyerefo
3 Mepe se motena Efeso senea mereko Make-
donia no meka kyeree mo no. Nnipa bi wo ho

a woma atoro nkyerekyere a €se s€ mohye won
ma wogyae.

4 Momma wonnyae adomankomasem ne won
nenanom din bebrebe a wobobo no, efise saa
nneyee no de akyinnye ba. Emmoa Onyankopon
nhyehyee a wonam gyidi nko so na wuhu no.

> Saa ohye yi botae ara ne se ebekanyan 2do a
efi koma pa, adwene mu fann ne gyidi pa mu.

6 Nnipa bi atwe won ho afi okwan pa no so de
won ho ama akyinnye hunu.

7 Wope se woye Onyankopon mmara no
akyerekyerefo nanso won ara won nsem a woka
no wonte ase. Saa ara nso na wonni gyidi wo
nsem a woka no mu.

8 Yenim sg, s&€ wonam mmara kwan so de
Mmara no di dwuma a eye.

9 Ese se yekae hu se woanye mmara no amma
atreneefo na mmom, woye maa mmaratofo,
nneboneyefo, won a wonsuro Nyame ne
abonefo, won a wonye kronkron anaa won
ho ntew, won a wokum won agyanom ne won
nanom, awudifo,

10 afideyefo, aguamammofo, nnipawiafo, ato-
rofo a woka nkontomposem anaa woye biribi a
ene nokware nkyerekyere no bo abira no.

11 Saa nokware nkyerekyere no wo Asempa a
wode ama me se menka ho asem nkyere no mu.
€ye Asempa a efi Onyankopon a oye onuonyamfo
na woahyira no no nkyen.

12 Meda yen Awurade Yesu Kristo a wama me
ahooden ma midi me dwuma no ase. Meda no
ase se¢ wadwene me ho se mefata na wayi me s¢
mensom no.

13 Nanso mmere bi a atwam no, na mekasa
tia no, taa no, ka nsem a emfata fa ne ho.
Onyankopon ahu me mmobo na esiane se na
minnye nni nti, na minnim nea mereye.

14Yen Awurade hwiee n’adom a £d22so no guu
me so maa me gyidi ne odo a esiane Kristo Yesu
nti abeye yen de no.

15 Eyi ye nokwasem a €se se yegye to mu na
yegye di koraa se: Kristo Yesu baa wiase begyee

nneboneyefo nkwa. Na meye odeboneyeni a odi
kan koraa.

16 Nanso esiane saa nti, wahu me mmobo,
senea ebeye a me a meye odeboneyeni a odi kan
no, Kristo Yesu nam me so beda ne boaseto a enni
awiel no adi akyere won a wobegye no adi no na
woanya nkwa a enni awiei.

17 Anuonyam ne nidi nka Onyankopon daa daa.

Jno ne mmeresantenhene. Jdno na wonhu no
na onwu da nso. Jno nko ara ne Onyankopon

a nimdee ahye no ma. Amen.

18 Afei me ba Timoteo, mede saa dwumadi a
wohyee ho nkom fi tete no hye wo nsa. Wugu so
reko oko pa no, ma saa nsem no nye w’akode,

19 na so wo gyidi mu dennen na ma w’adwene
mu nye fann. Nnipa bi ntie won tiboa, nam saaye
so asee won gyidi.

20 Saa nnipa no bi ne Himeneo ne Aleksandro
a mayi won ama Satan s ontwe won aso senea
worenka abususem ntia Onyankopon bio.

2

Mpaebo Ho Akwankyere

1 M’afotu ne sg, nea edi kan no mehye mo
S€ monsre, Mommo mpae, mummisa na monna
Onyankopon ase mma nnipa nyinaa;

2 monye saa ara mma ahemfo ne won a
tumi hye won nsa nyinaa na yeatumi atena ase
asomdwoe mu wo onyamesom ne suban pa mu.

3 Eyi ye, na €so0 Onyankopon a oye Agyenkwa

4 ope s€ wogye nnipa nyinaa nkwa na wohu
nokware no ani.

> Onyankopon baako ne ntamgyinafo baako a
oka Onyankopon ne nnipa bo mu no, ono ne

Kristo Yesu no.

6Jno na ode ne ho boo afore gyee nnipa nyinaa
nkwa no. Eyi ye adansedi a ebaa bere a ese mu
se Onyankopon pe se wogye nnipa nyinaa nkwa.

7 €no nti na wosomaa me se dsomafo ne
amanamanmufo kyerekyerefo se minni gyidi ne
nokware no ho adanse. Merenni atoro, mereka
nokware!

8 Mehwehwe se nnipa a wowd mmaa nyinaa
ma won nsa a t€ho tew so, nea abufuw ne
akyinnye nni mu, na wobo mpae.

9 Afei mehwehwe se mmea bre won ho ase na
wofa okwan a efata so siesie won ho. Wonye

won ti se mmea ahobreasefo; wommfa sika anaa
nwinne anaa ntade a ne bo ye den nsiesie won
ho.

10 Na mmom ese se woda adwuma pa a efata

mmea s€ mmea a woye nyamesomfo no adi.

11 €se se mmea de kommye ne ahobrease sua

ade.
12 Memma mmea ho kwan s¢ wonkyerekyere

anaase wonnya mmarima so tumi. €se se woye

komm.
13 Efise woboo Adam ansa na worebo Hawa.
14 Na enye Adam na wodaadaa no. Jbea no na

wodaadaa no ma enam so ma obuu Onyankopon
mmara so. .
15 Na se obea tena ase gyidi, odo, kronkronye

ne ahobresase mu a obewo asomdwoe mu.

3

Asafo Mpanyimfo

1 €ye sennaho sg, se obi pe se oye asafopanyin
a, na wafa adwuma pa.

2 Asafopanyin ye obi a mfomso nni ne ho. €sg
se ne yere ye baako. E€se se obre ne ho ase na
ohye ne ho so ye ne biribiara pepeepe. E€se se
ogye ahoho wo ne fi na okyerekyere nso.

3 €nse se oye osadweam anaa basabasa, na
mmom, €s€ s€ obre ne ho ase na ope asomdwoe.
€nse se oye sikaniberefo.

4 €se se otumi hwe ne fifo so yiye na otumi ma
ne mma ye osetie de obu ne nidi ma no.

5 Na se obi nnim senea ohwe ne fi so yiye a,
ebeye den na obetumi ahwe Onyankopon asafo
S0?

6 Ense se oye obi a afei na wahu Awurade; se
eba saa a, ne tirim beye no de na waye ahomaso

ama woabu no aten senea wobuu obonsam aten
no.

7 €se se won a wonnye akyidifo no mpo de
nidi ma no senea ebeye a worengu n’anim ase

na obonsam afiri renyi no.

Asafo Mu Aboafo

8 €se se asafo mu aboafo nso ye nnipa a wowo
suban pa na wodi nokware. Ense se wonom nsa
pii anaase woye aniberefo.

9 €se s€ wode adwene mu fann gyina pintinn
ma nokware no ne gyidi no.

10 €se s woso won hwe ansa, na s€ wodi sohwe
no so nkonim a woasom.

11 €se se won yerenom nso wo suban pa a

wonni nseku. €se se wobre won ho ase di
nokware wo biribiara mu.

12 €se se asafo no mu boafo no wo yere baako
na afei otumi hwe ne mma ne ne fifo yiye.
13 Won a wosom yiye no benya nnyinaso pa,

na won gyidi a wowd wo Kristo Yesu mu no nso
aye nam.

14 Saa nhoma a mede rebre wo yi akyi no,
mewo anidaso se erenkye biara meba wo nkyen.
15 Na se mannu wo nkyen ntem a saa nhoma
yi bema woahu senea wobo won bra wo
Onyankopon fi; ofi a eye Onyankopon teasefo no
asafo a eye nokware no nnyinaso.
16 Akyinnye biara nni ho sg, ahintasem a ewo
nyamesom pa mu no kron:
Jdbae onipa tebea mu,
Honhom no buu no bem,
na abofo huu no,
wokaa ne ho asem wd amanaman mu,
na wiase gyee no dii,
wofaa no koo osoro anuonyam mu.

4

Atoro Akyerekyeresfo

1 Honhom no si no pi sg, akyiri no, nnipa bi
begyae gyidi no mu so. Wobedi atoro ahonhom
ne ahonhommone nkyerekyere akyi.

2 Saa nkyerekyere yi fi nyaatwomfo atorofo a

woye adwenwuifo se dade a woato wo ogya mu
no.
3 Saa nnipa no kyerekyere se enye se obi ware,

na nnuan bi nso wo ho a enye se onipa di. Nanso
Onyankopon boo saa nnuan no sg, se agyidifo a
woahu nokware no nsa ka na wobo so mpae a,
wotumi di.

4 Biribiara a Onyankopon abo no ye. €nse se
wopo biribiara, na mmom &ese s wobo mpae gu
ne nyinaa so.

> Efise Onyankopon asem no ne mpaeho tew
ho.

6 Se¢ woma anuanom no saa nkyerekyere yi a,
na ekyere s woye Kristo somfo pa a wonam

nokware ne gyidi ne nkyerekyere pa so atetew
Wo.
7Nsee wo bere wo gyidihuu nsem ne mmerewa

anansesem ho. Bo onyamesompa ho mmoden.

8 Ewo mu se ohonam mu mmodemm) ho hia
de, nanso honhom mu mmoademmo ho hia wo

akwan nyinaa mu, efise ehye yen nne asetena ne
daakye asetena ho bo.

9 Eyl ye nokwasem a esg s€ wogye to mu na
wogye di.

10 €no nti na e&se se yepere na yeye
adwuma dennen, efise yede yen anidaso
ahye Onyankopon teasefo a oye nnipa nyinaa
Agyenkwa no mu, ne titiriw won a wogye asem
no di no.

11 Eyinom na ese se moka ho asem wd mo
nkyerekyers no mu.

12 Mma_obiara ho kwan mma ommfa wo se
wunnyinii nti obebu wo abomfiaa. Wo kasa mu,

wo suban mu, wo do mu, wo gyidi mu ne wo
kronkronye mu no, ese s€¢ woye nhweso pa.

13 Nya adagyew kenkan Kyerewsem no na ka
Asempa no na kyerekyere ansa na maba.

Fa Wo Dom Akyede Som

14 Nnyaa honhom mu akysde a mpanyimfo

nam nkomhye so de won nsa guu wo so a
wunyaa no mu.

15 So saa nneema no mu yiye. Fa wo ho nyinaa
ma won, senea ebema obiara ahu wo nkoso.

16 Hwe wo ho so yiye na hwe wo nkyerekyere
nso so. Ko so ye saa nneema yi nyinaa, efise se
woye saa a, wubegye wo ho ne won a wotie wo
no nkwa.

S

1 Nka akwakoraa anim, na mmom hye no nku-
ran senea wobeye ama w’agya. Senea wobeye
wo nuabarima no saa ara na fa ye mmabun,

2 y¢ mmea mpanyimfo s€ wo nanom, na
mmabaa nso, fa won se wo nuabeanom wbo
kronkronye mu.

b 3Ma w’ani nku mmea akunafo a wonni ahwefo
0.

4 Se okunafo bi wo mma anaa nananom a, nea

edi kan no ese se wofa nyamesom pa so de som

won abusua de tua won awofo ne won nenanom
ka, efise se woye saa a na €50 Onyankopon ani.

5 Obea a oye okunafo ampa ara no a onni
obi a ohwe no no de n’anidaso nyinaa ahye
Onyankopon mu, enti o0kdo so bo mpae sre ne
mmoa anadwo ne awia.

6 Nanso se okunafo bi de ne ho ma wiase a, na
oye teaseawu.

7Ka saa mmara yi kyere won na obi annya wo
ho mfomso.

8 Na se obi nhwe ne fifo, ne titiriw no, ono ara
n’abusuafo a, na wabu ne gyidi so. Se €ba saa a,
oye onipa bone sen nea onnye nni no.

9 Mfa okunafo biara a onni mmoroo mfe
aduosia no din nka akunafo din ho. Asem a €ka
ho ne sg, ese se oye obi a wadi ne kunu nokware,

10 na afei wagye din wo nneyee pa ho. €sg se
oye obea a watetew ne mma yiye na ogyee ahoho

wo ne fi na ohohoroo Awurade nkurofo anan ase
na oboaa ahokyerefo na ode ne ho maa nnwuma

pa ahorow nyinaa.

11 Mfa akunafo nkumaa no din nka won ho.
Efise se eba s€¢ wope se wosan ware a, wotew

won ho fi Kristo ho _
2na ema wodi fo s€ woabu won bohye a edi

kan no so.
13 €no akyi, wosee won bere ko afi mu na nea

enye koraa ne se wodi nseku ye perepere, ka

nsem a anka ense se woka.
14 Enti me pe ne sg, akunafo nkumaa no

beware, awo mma na woahwe won afi senea
ebeye a atamfo nnya won ho kwan nka nsem ntia
WwOn.
15 Akunafo bi de won ho ama osbonsam dedaw.
16 Se obea gyidini bi wo akunafo wo n’abusua
mu a, €s€ s€ ohwe won yiye na woamfa adesoa

bi ammeto asafo no so na asafo no atumi ahwe
akunafo a aka won nko no.

Wonhwe Asempaka Yiye

17 Mpanyimfo a wohwe asafo no so yiye no,
ese se wodwen won ho na wode nidi mmoho ma
won; ne titiriw no won a woka asem no na wasan
kyerekyere nso.

18 Efise Kyerewsem no ka se, “Nkyekyere
nantwi a osiw aburow no ano!” Bio, “Odwu-
mayeni akatua fata no!”

19 Ntie asemmone a obi ka to opanyin bi so no,
gye se nnansefo baanu anaa baasa de saa asem

no beto w’anim.

20 Won a woye bone nyinaa no, ka won anim
w)d bagua mu na abo afoforo hu.

21 Migyina Onyankopon ne Kristo Yesu ne
abofo kronkron anim ka se, di saa mmara a
mahye wo yi nyinaa so a nhweanim biara nni
mu.

22 Ntutu mmirika mfa wo nsa ngu obi so wo
Awurade dwumadi no mu. Twe wo ho fi bone a
afoforo ye ho. Ye kronn.

23 Nnom nsu nko ara, na mmom wo yafunu
ne wo yare a wotaa yare nti, eye a nom bobesa
kakraa bi.

24 Nnipa bi bone a woye no da adi pefee na saa
bone no di won anim de won ko atemmu mu,
nanso afoforo bi wo ho a won bone da adi akyiri

no.
25 Saa ara nso na nneyee paye no da adi pefee.

Na nea enna adi pefee no mpo ntumi nhintaw.

6

Adwuma Ne Sika

1 E€se se won a woye asomfo no nyinaa de nidi
ma won wuranom senea esbeye a won mu bi
nkasa ntia Onyankopon ne yen nkyerekyere.

2 €nse se¢ asomfo bu won wuranom a woye
agyidifo no abomfiaa s¢ woye anuanom nti.
Mmom &se se wosom won yiye, efise won som
no so wo mfaso ma agyidifo ne adofo bebree.

3 €se se mokyerekyere na moka eyinom nyi-
naa. Obiara a obema nkyerekyere foforo na onka

nokware a efa yen Awurade Yesu Kristo ne yen
nyamesom ho no

4 ye ohantanni a onnim hwee. Jye obi a ofi
adwemmone mu gye akyinnye na oka nsem a

ede anibere, akasakasa, kasafi, nnipa ho ad-
wemmone

5> ne mansotwe a efi adwene a emu nnos na
nokware nni mu mu ba. Wodwen se nyamesom

ye okwan bi a wofa so pe sika.

6 Onyamesom pa a abodwo wo mu ye adenya
kese.

7Yeamfa hwee amma wiase. Saa ara nso na
yeremfa hwee nko.

8 €no nti s€ yewo aduan ne ntama a, eno nko
dooso ma yen.

9 Won a wope se wonya won ho no koto sohwe

mu na edan ohaw ma won ma stwe won ko osse
mu.

10 Na sikanibere ye bone nyinaa ntin. Nnipa bi

de sikanibere asi won ani so denneennen nam so
ama woapa won gyidi ama awerehow ahye won

koma ma.

11 Enti wo a woye Onyankopon nipa no, twe wo
ho fi eyinom nyinaa ho. Di trenee, Onyamesom
pa, gyidi, odo, boaseto ne odwo akyi.

12 Bo gyidi mu mmirikatu no ho mmoden na
pere nya nkwa a enni awiei no ma wo ho, efise
saa abrabo yi nti na bere a wodaa wo gyidi adi
wo nnansefo bebree anim no, Onyankopon free
Wo.

13 Meka no Onyankopon a oma nnegma nyinaa
nkwa no ne Kristo Yesu a okaa nokware wo
Pontio Pilato anim no hye wo sg,

14 tie mmara a mahye ama wo no na di so
pepeepe kosi da a Yesu Kristo beba.

15 Onyankopon a woahyira no na ne nkutoo di
Hene, Ahene mu Hene ne Awura mu Awurade
no bema no aba bere a e€se mu.

16 Jno nko na owo ho daa, na ote hann a obi
ntumi mmen ho mu. Obiara nhuu no da na
obiara nso rentumi nhu no da. Jdno na nidi ne
tumi a enni awiei wo no. Amen.

17 Bo wiase yi mu ahonyafo koko se wommfa

won ahonya nhoahoa won ho, na wommfa won
anidaso nso nhye adehunu te s¢ ahonya mu,
na mmom womfa won ho nto Onyankopon a
onam n’adoe so maa yen asetena mu nnesma pa
nyinaa no so.

18 Hye won se wonye papa na wonye adefo
WO nnwuma paye mu. Wonye ayamye na wone
afoforo nkye nea wowo.

19 Se woye saa a, wobeto fapem pa ama won
daakye. Na wonam so anya asetena pa.

20 Timoteo, hwe nea wode ahye wo nsa no so
yiye. Twe wo ho fi ahuhusem ne akyinnyehunu

a wonam atoro so fre no “Nimdee” no ho.
21 Nnipa bi gye to mu se wowo saa nimdee no

nam so ahwere gyidi kwan no.

Onyankopon adom nka mao.

